
PER PRONAT E PALUAJTSHME TE SHTETIT
(ndryshuar me ligjet nr.9558, daté 8.6.20006, nr. 111/2020, daté 29.7.2020)

Né mbéshtetje t& neneve 41, 78, 83 pika 1 dhe 113 té Kushtetutés, me propozimin e
Késhillit té Ministrave,

KUVENDI

| REPUBLIKES SE SHQIPERISE
VENDOSI:

KREU |
DISPOZITA TE PERGJITHSHME

Neni 1

Ky ligj pércakton regjimin juridik té llojeve té pronave té paluajtshme té shtetit dhe
pérgjegjésité pér administrimin e tyre.

Neni 2
Pérkufizime
(shtuar shkronja “¢” me ligjin nr. 111/2020, daté 29.7.2020)

Pér qgéllimet e kétij ligji, pérkufizimet e méposhtme kané kéto kuptime:

a) "Proné e paluajtshme e shtetit" kuptohet prona e paluajtshme e pushtetit gendror
dhe e njésive té geverisjes vendore.

b) "Proné e paluajtshme publike" kuptohet ajo pjesé e pronave té paluajtshme té
shtetit gé pérmbush funksione themelore dhe t& pandashme té shtetit dhe qé sjell pérfitime
né favor té publikut té gjeré.

¢) "Inventar i pronave té paluajtshme té shtetit" kuptohet dokumenti ku regjistrohen
papaprakisht té gjitha pronat e paluajtshme té& shtetit gjaté procesit té identifikimit dhe
transferimit té tyre. Né vijim do té quhet "inventari".

¢) “bregu i detit” éshté sipérfagja e tokés pérgjaté detit, me gjerési dhe kufi té
pércaktuar sipas legjislacionit né fuqgi pér menaxhimin e integruar té burimeve ujore, e cila
éshté proné publike e patjetérsueshme.

KREU I
PERCAKTIMI | PRONAVE TE SHTETIT

Neni 3
Prona publike
(shtuar fjalé né shkronjén “a” té pikés 1 me ligjin nr. 111/2020, daté 29.7.2020)

1. | pérkasin shtetit dhe béjné pjesé né pronat e paluajtshme publike:

a) Vija bregdetare pér té hyré né toké, bregu i detit, ujérat territoriale, shtretérit dhe
brigjiet e lumenjve, té pérrenjve a rrjedhave té tjera ujore, ligeneve, lagunave dhe
rezervuaréve natyroré ose artificialé, ishujt dhe grumbullimet e rérés, té guréve dhe dherave
né shtretér té lumenjve, té ligeneve e rezervuaréve, ashtu si¢ éshté pércaktuar sipas ligjeve
né fuqi.

b) Zonat historike, arkeologjike dhe kulturore, si dhe parget me réndési kombétare
ose vendore.



c) Zonat, instalimet dhe objekte té tjera té€ destinuara pér géllime té mbrojtjes
kombétare, té rendit dhe sigurisé publike.

¢) Burimet natyrore dhe rezervat minerare e inertet, ashtu si¢ pércaktohen né
legjislacionin né fuqi.

2. Jané, gjithashtu, prona té paluajtshme publike, nése i pérkasin shtetit, edhe pyjet,
kullotat dhe livadhet, si dhe ¢do lloj tjetér prone e paluajtshme e ndértuar mbi to, qé i shérben
drejtpérdrejt mbrojtjes dhe zhvillimit té tyre.

3. Jané, gjithashtu, prona té paluajtshme publike, nése i pérkasin shtetit, edhe aktivet
e ngurtésuara (ose té trupézuara), qé shérbejné pér kryerjen e shérbimeve publike si:

- rrugét dhe urat, hekurudhat dhe sistemet ndihmése té lidhura mé to;

- infrastruktura aeroportuale;

- sistemet e prodhimit dhe shpérndarjes sé energjisé;

- sistemet e shérbimit té telekomunikacionit dhe té postés;

- sistemet e furnizimit me ujé té pijshém, si dhe té€ derdhjeve té ujérave té zeza té
gendrave té banuara;

- ndértimet me interes té njohur historik, arkeologjik dhe kulturor;

- parget, lulishtet, sheshet publike né qytete e gendra té banuara, ndértesat sé
bashku me oborret qé pérdoren pér shérbime gé ofrohen nga shteti pér arsimin, shkencén,
kulturén dhe sportet, pér shérbimin shéndetésor e shoqgéror, pér institucionet gendrore dhe
vendore, si dhe rezidencat geveritare sé bashku me trojet mbi té cilat ngrihen kéto prona.

4. Pronat e paluajtshme publike tjetérsohen ose jepen né pérdorim sipas ményrave
dhe kufijve té pércaktuar me ligje té vecganta.

Neni 4
Prona jopublike té paluajtshme té shtetit

1. Prona té paluajtshme té shtetit, gé nuk jané proné publike si toka bujgésore, troje,
ndértesa, aktive té ngurtésuara t&€ ndérmarrjeve nén administrimin e shtetit, si dhe prona té
tjera té kétij lloji, nése nuk i nénshtrohen dispozitave ligjore t& posagme, kané regjim juridik té
barabarté me pronén private dhe i nénshtrohen rregullave té parashikuara né Kodin Civil.

2. Ndryshimi i statusit té njé prone té paluajtshme té shtetit nga publike né jopublike
béhet sipas procedurave té pércaktuara me ligj.

Neni 5
Fitimi i mévonshém i pronésisé mbi pronat e paluajtshme

Pas hyrjes né fugi té kétij ligji, shteti mund té fitojé té drejta pronésie mbi pronat e
paluajtshme né ményra té ndryshme si: dhurime, shpronésime, blerje, trashégimi ose
ményra té tjera té fitimit t& té drejtave té pronésisé sipas ligjeve né fuqi.

Neni 6
Regjistrimi i pronave té paluajtshme

1. Té gjitha pronat e paluajtshme té shtetit regjistronen né Regjistrin e Pronave té
Paluajtshme né pérputhje me ligjin nr. 7843, daté 13.7.1994 "Pér regjistrimin e pasurive té
paluajtshme”.

2. Regjistrimi i pronave té paluajtshme béhet pérkatésisht:

a) nga Késhilli i Ministrave pér pronat né varési té€ pushtetit gendror, té cilat
regjistrohen me pronar Republikén e Shqipérisé;

b) nga késhilli i njésisé sé geverisjes vendore pér pronat e paluajtshme né pronési té
saj, té cilat regjistronen me pronar njésiné pérkatése té qeverisjes vendore.



Neni 7
Regjistrimi i kushteve dhe i kufizimeve, hegja ose ndryshimi i tyre

1. Né Regjistrin e Pronave té Paluajtshme, pér pronat publike té shtetit, do té
shénohen edhe:

a) pérfitimi publik gé vjen nga njé proné ose funksioni themelor, gé njé proné e
paluajtshme publike pérmbush né kuptimin e nenit 2 shkronja b dhe nenit 3 té kétij ligji;

b) kufizimet e pérdorimit t& pronés sé paluajtshme, pérfshiré mosndryshimet e
destinacionit, me géllim ruajtjen e karakteristikave té saj dhe mirémbajtjen;

c) kushtet e sé drejtés té pérdorimit publik té pronés;

¢) kushtet e garantimit té realizimit té funksioneve gé ajo pérmbush.

2. Pércaktimet dhe kufizimet e shénuara né Regjistrin e Pronave té Paluajtshme, né
pajtim me paragrafin 1 té kétij neni, mund té higen ose t&€ ndryshohen me vendim té Késhillit
té Ministrave pér pronat e paluajtshme té pushtetit gendror né kéto raste:

a) kur karakteristikat e shénuara né Regjistrin e Pronave té Paluajtshme nuk
pérputhen me kriteret e pércaktuara né nenin 2 pika b dhe né nenin 3 té kétij ligji;

b) kur kufizimi i shénuar né Regjistér éshté mé tepér pengues se i nevojshém;

¢) kur gjendja e pronés ka ndryshuar ose rrethanat gé kané justifikuar vendosjen e
kufizimeve nuk ekzistojné mé.

KREU III
PERCAKTIMI | PRONESISE SE SHTETIT MBI PASURITE E PALUAJTSHME

Neni 8
Pércaktimi i pronésisé
(ndryshuar pika 3 me ligjin nr.9558, daté 8.6.2006)

1. Jo mé voné se 90 dité pas hyrjes né fuqi té kétij ligji, Késhilli i Ministrave do té
miratojé aktet nénligjore pér procedurat, népérmjet té cilave do té inventarizohen té drejtat e
pronésisé dhe interesat e tjeré, té lidhura me pronén e paluajtshme té shtetit shqiptar.

2. Brenda afateve té pércaktuara nga aktet nénligjore, ¢cdo organ shtetéror dhe njési e
geverisjes vendore do té hartojé njé listé té pronave té paluajtshme, mbi té cilat ai ka
pérgjegjési administrative.

3. Késhilli i Ministrave miraton listén e inventarit té€ pronave té paluajtshme té shtetit.

Neni 9
Transferimi dhe regjistrimi pérfundimtar

Me ligj té vecanté do té pércaktohen pronat e paluajtshme gé do té transferohen né
pronési ose pérdorim té njésive té qeverisjes vendore, kushtet dhe kufizimet mbi kéto té
drejta, si dhe procedurat e kétij transferimi.

Neni 10

Késhilli i Ministrave pércakton, pér té gjitha pronat e paluajtshme gé mbeten né
pronési té pushtetit gendror, pérgjegjésité e administrimit nga organet e ndryshme shtetérore
pér administrimin e kétyre pronave.

KREU IV
ADMINISTRIMI | PRONES PRIVATE TE PALUAJTSHME

Neni 11
Administrimi i pronés sé paluajtshme

Administrimi i pronés sé paluajtshme nga organet shtetérore ose njésité e geverisjes
vendore béhet né pérputhje me rregullat e pércaktuara né legijislacionin né fugi dhe né Kodin

Civil.

Neni 12
Parimet e administrimit té pronés sé paluajtshme

Administrimi i pronés sé paluajtshme siguron kéto kushte:

ruajtjen dhe garantimin e interesit publik;

b) ruajtjen e karakteristikave dhe té vlerave unikale té pronés;

ruajtjen dhe rritjen e vlerés ekonomike té pronés;

¢) ruajtjen e treguesve ekologjiké té njésisé sé pronés sé paluajtshme, sipas parimit
té dobishmérisé mé té madhe publike.

Neni 13

Késhilli i Ministrave cakton organin shtetéror pérgjegjés pér administrimin e ¢do
njésie té pronés sé paluajtshme, duke béré shénimin pérkatés né Regjistrin e Pasurive té
Paluajtshme.

Neni 14

Késhilli i Ministrave ngarkon me pérgjegjési pér administrimin e ¢do njésie té pronés
sé paluajtshme, até organ shtetéror ose ent publik gé ushtron shkallén mé té larté té
kontrollit mbi pronén. Né qofté se asnjé organ nuk plotéson kushtin e mésipérm, Késhilli i
Ministrave ngarkon me administrimin e pronés até organ shtetéror ose ent publik, fusha e
veprimtarisé e té cilit éshté mé afér me karakteristikat e pronés.

Neni 15
Ndryshimi i pérgjegjésisé sé administrimit

Késhilli i Ministrave ndryshon pérgjegjésiné e administrimit nga njé organ shtetéror
ose ent publik te njé tjetér né rastet kur:

a) organi pérgjegjés nuk administron pronén né pérputhje me nenin 13 té kétij ligji;

b) ndryshojné karakteristikat e pronés;

c) pérdorimi mé i dobishém i pronés mund té realizohet nén administrimin e njé
organi tjetér shtetéror ose publik.

Neni 16

Ndryshimi i pérgjegjésisé sé& organit shtetéror té ngarkuar me administrimin,
pasqyrohet me shénimin pérkatés né Regjistrin e Pasurive té Paluajtshme.

Neni 16/1
Pronat e shtetit né€ pérgjegjési administrimi té€ institucioneve gendrore, qé u kalojné
me destinacion paléve té treta
(shtuar fjalé né shkronjén “a” té pikés 1 me ligjin nr. 111/2020, daté 29.7.2020)

Pronat e paluajtshme té shtetit, t€ cilat u kané kaluar né pérgjegjési administrimi
institucioneve gendrore, sipas dispozitave t€ kétij ligji, pér t'u vendosur né dispozicion té
subjekteve té sé drejtés private, q¢é synojné realizimin e njé interesi publik pa qéllim fitimi, té
themeluara dhe qé funksionojné sipas legjislacionit né fuqi pér organizatat jofitimprurése,
pérdoren pér aq kohé sa subjekti privat jofitimprurés ekziston, destinacioni i pérdorimit dhe
zhvillimit té pronés nuk ndryshon dhe kur né proné éshté kryer investim mbi 5 milioné euro pér
qéllimet e aktivitetit t€ tij.



Rregullat dhe procedurat pér lidhjen e kontratés sé pérdorimit pa afat, sipas kritereve té
mésipérme, miratohen me vendim té Késhillit t&¢ Ministrave.

Né ¢do rast, né kontratén e pérdorimit do té specifikohet se pronés nuk mund t7i
ndryshohet destinacioni.

NEé asnjé rast kjo proné, sé bashku me ndértimet, investimet dhe pérmirésimet e saj, nuk
mund té jeté objekt 1 asnjé barre hipotekore apo procedure ligjore nga kreditorét e subjektit
juridik privat jofitimprurés, pér té realizuar vieljen e detyrimeve qé kéta kreditoré kané ndaj
personit juridik privat jofitimprurés.

Neni 17
Zgjidhja e mosmarréveshjeve pér caktimin e organit shtetéror
pérgjegjés pér administrimin

Néntédhjeté dité pas hyrijes né fuqgi té kétij ligji, Késhilli i Ministrave miraton

procedurat pér kontestimet e mundshme, lidhur me pérgjegjésité e administrimit pér pronat e
paluajtshme, né pérputhje me kété kre.

Neni 18
Procedurat duhet té garantojné:

a) zgjidhjen e mosmarréveshjeve pér emérimin e administratorit t€ pronés sé
paluajtshme brenda 90 ditéve nga lindja e tyre;

b) zgjidhja e mosmarréveshjeve té realizojé kérkesat e caktuara né nenet 3,4 dhe 6
té kétij ligji.

KREU V
DISPOZITA TE FUNDIT

Neni 19

Té gjitha dispozitat ligjore, g€ bien né kundérshtim me kété ligj, shfugizohen.
Neni 20

Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.2916, daté 9.3.2001 té Presidentit té Republikés sé Shqipérisé,
Rexhep Meidani



